
				এই পাতাটির মুদ্রণ সংশোধন করা প্রয়োজন। 
3 శ్రీ
তিনি যেরূপ মোহদ্বারা বুদ্ধি আচ্ছন্ন হয়, তদ্রুপ গজ অশ্ব ও রথোথিত রেণুদ্বারা দি ভূমণ্ডল অন্ধকারাচ্ছন্ন করিয়া শাক্যনগর আক্রমণ করিতে গিয়াছিলেন । ৯০ ৷
সৰ্ববজ্ঞ ভগবান বিরূঢ়কের এই দুষ্ট চেষ্ট জানিতে পারিয়া শাক্যনগর প্রান্তে গমন পূর্বক একটি শুষ্কতরুর অধোদেশে অবস্থান করিয়াছিলেন । ৯১ ৷
বিরূঢ়ক দূর হইতেই ভগবানকে তথায় অবস্থিত দেখিয়া রথ হইতে অবতরণ করিয়া তথায় আগমন পূর্বক প্রণাম করিয়া বলিলেন । ৯২ ৷
ভগবন, স্নিগ্ধপত্ৰশোভিত ও নিবিড় ছায়াশালী বহু বৃক্ষ থাকিতে এই শুস্ক তরুতলে কি জন্য বিশ্রাম করিতেছেন ? ৯৩ ৷
ভগবান জিন ক্ষিতিপাল কর্তৃক এইরূপ কথিত হইয়া বলিলেন, হে নরপতি, জ্ঞাতির ছায়া চন্দন অপেক্ষাও শীতল। জ্ঞাতিতুল্য বিত্ত নাই। জ্ঞাতিতুল্য ধৃতি নাই। জ্ঞাতিতুল্য ছায়া নাই ও জ্ঞাতিতুল্য প্রিয় নাই । হে ভূপতি, শাক্যগণ আমার জ্ঞাতি এ কারণ শাক্যনগরের উপান্তে উৎপন্ন এই শুষ্কতরুও আমার প্রিয় । ৯৪–৯৬।
বিরূঢ়ক এই কথা শুনিয়া ভগবানকে শাক্যগণের পক্ষপাতী জানিয়া ক্ৰোধ পরিহার পূর্বক নিরক্ত হইলেন। ৯৭।
ভগবানও বিরূঢ়ক হইতে শাক্যগণের ভবিষ্যৎ ভয় জানিতে পারিয়া শুদ্ধসত্ত্বদিগের মঙ্গলের জন্য ধৰ্ম্মদেশনা করিয়াছিলেন । ৯৮ ৷
ভগবানের উপদেশে কেহ বা স্রো তাপত্তি ফল, কেহবা সকৃদ{গামি ফল, কেহবা অনাগামি ফল প্রাপ্ত হইয়াছিল। ৯৯ ৷
অবশিষ্ট মূঢ়মতি শাক্যগণ ঐ পদ প্রাপ্ত হয় নাই। কতকগুলি পক্ষী আছে তাহদের দিবাকালেও অন্ধকারোদয় হয় । ১০০ ।
রাজা নিৰ্বাত্ত হইলে পর পুরোহিতপুত্র প্রস্থপ্ত বৈরসপের পুনর্নবার প্রতিবোধন করিয়াছিলেন । ১০১ ।

